
Mute B. Egede 

Inatsisartunut ilaasortaq, Inuit Ataqatigiit 

§ 37 naapertorlugu - 014/2019 arsaattarfissuarmut tunngatillugu 
apeqquteqaammut akissut 

Asasara Mute B. Egede, 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

Apeqqut 1. Naalakkersuisut pilersaarut 'Multi Arena lIulissat' 
pilersinneqarnissaanut aningaasaleeqataanissaminnut piareersimappat? 

Akissut: 2019-imut Aningaasanut inatsimmi "multiarena"-p sanaartorneqarnissaanut 
aningaasanik immikkoortitsisoqarsimanngilaq. 

Timersorneq timigissarnerlu pillugit Inatsisartut inatsisaanni nr. 15, 6. juni 2016-
imeersumi § 14-imi, imm. 1 aamma 2 naapertorlugit timersortarfinnik sanaartornermut, 
iluarsaassinermut aaqqissuussinermullu Naalakkersuisut tapiissuteqarsinnaapput. 
Timersortarfinnut aaqqissuussinernullu tapiissutit annerusumik nuna tamakkerlugu 
nunallu immikkoortuini timersortarfinnut tutsinneqassapput. Sanaartornissamut 
tunngatillugu saaffiginnissutit imaluunniit tapiiffigineqarnissamut qinnuteqaatit 
ataasiakkaarlugit Naalakkersuisut nalilersortarpaat. 

Apeqqut 2: Naalakkersuisut pilersaarut 'Multi Arena lIulissat' 
piviusunngortikkumallugu ingerlanneqarneranut 
aningaasalersueqataanissaminnut piumassuseqarpat? 

Akissut: Timersortarfiliornissaq siunertaralugu peqatigiiffinnut ingerlatsinermut 
tapiissuteqarnissamut Naalakkersuisut inatsisitigut tunngavissaqanngillat. 

Apeqqut 3: Naalakkersuisut pilersaarummit 'Multi Arena lIulissat'-ni 
pilersaarusiortunit saaffiginnissummik imaluunniit saaffiginnissutinik 
tigusaqarnikuuppat? 

Akissut: Aap, Pilersaarummi 'Multi Arena lIulissat' pilersaarusiortunit Naalakkersuisut 
saaffigineqarsimapput, tamannalu akineqarumaarpoq 

